
ABSTRAK

Bermula dengan penciptaan mentol oleh Sir Thomas Edison, manusia di abad ini
semakin maju dengan perkembangan teknologi komputer, baik perkakasan mahupun
perisian. Pelbagai teknologi canggih seperti teknologi 3D telah memulakan suatu perubahan
dalam dalam bidang perkomputeran. Apa yang mulanya satu pembaharuan dalam permainan
komputer, kini manusia mula mengaplikasikan teknologi ini dalam kehidupan seharian

mereka seperti konferens video, kelas visual.

Idea membangunkan laman web e-Tourism : Interactive 3D Map yang disasarkan
dari Jalan Ampang ke Menara Berkembar Petronas atau KLCC ini diwujudkan sebagai satu

alternatif moden kepada panduan lawatan yang sebelum ini terhad kepada peta manual dan

pamplet sahaja.

Dengan e-Tourism : Interactive 3D Map, pengguna boleh melakukan penerokaan
dari Jalan Ampang ke KLCC secara maya. Pada amnya, laman web ini dibina untuk
memudahkan pengguna mendapatkan informasi lokasi KLCC dalam bentuk yang

menyeronokkan dan memandangkan Internet adalah satu aplikasi teknologi yang mudah

dicapai oleh sesiapa sahaja tanpa sempadan.
Menajadi harapan saya agar laman web ini dapat memenuhi kehendak pengguna

melalui perkhidmatan informasi yang menarik dan sekaligus dapat memberikan perangsang

kepada sesiapa yang ingin mendalami teknologi interaktif 3 dimensi.

BAB 1 : PENGENALAN

1.1  Pengenalan Projek

Perkembangan pesat teknologi 3D dan realiti maya yang semakin mendapat
perhatian ramai telah menghasilkan banyak aplikasi berguna kepada orang ramai.
Penggunaan persekitaran maya yang digabungkan dengan teknologi 3D
menghasilkan aplikasi yang membolehkan pengguna bernavigasi dengan

persekitaran tertentu tanpa perlu berada di situ.
“Be there without actually being there”

Selain daripada penghasilan simulasi kapal terbang terdapat juga lawatan ke
tempat-tempat yang sukar dikunjungi seperti ruang angkasa lepas dan tempat-
tempat merbahaya seperti berdiri di tepi tebing kawah gunung berapi yang hampir

meletup. Bermula di sinilah, projek ini diilhamkan.

Pada hari ini juga kita telah mengalami satu revolusi teknologi maklumat
ekoran berkembangnya aplikasi teknologi komunikasi dan rangkaian. Sejajar
dengan itu setiap individu kini lebih menumpukan perhatian terhadap penggunaan
Internet dalam membantu melakukan aktiviti harian atau dalam mengurus dan

mendapatkan maklumat berbanding aplikasi data tradisional.



Perkembangan yang positif ini turut membantu dalam bidang pelancongan.
Menerusi Internet, segala informasi atau maklumat yang diperlukan boleh didapati
dengan lebih cepat dan mudah. Setiap individu kini lebih bersifat terbuka dengan
kewujudan teknologi dan aplikasi baru dan terkini yang lebih berdaya saing di
pasaran. Persaingan yang pesat ini menjadikan pengguna lebih bersikap memilih

antaramuka aplikasi yang baik dan menarik.

Dengan merangkumi konsep persekitaran maya dan teknologi 3D yang
dimampatkan dalam rangkaian global iaitu Internet, projek ilmiah ini telah
dibangunkan untuk membolehkan pengguna melawat kawasan di sekitar Jalan

Ampang ke KLCC sebelum secara rasminya menjejakkan kaki ke kawasan

tersebut.

Projek yang dinamakan e-Tourism : Interactive 3D Map ini diletakkan di
bawah persekitaran antaramuka menarik yang akan membawa penggunanya
merasai dunia maya.Dengan itu, laman web e-Tourism : Interactive 3D Map

dicipta untuk memberi persembahan yang ceria dan mesra pengguna.

Laman web ini menggunakan perisian Macromedia Flash MX sebagai peralatan
pengarangan untuk membina antaramuka laman web dan untuk menghasilkan
produk animasi yang menarik. Untuk merealisasikan pembinaan peta interaktif 3

dimensi ini, perisian 3D Studio Max 4.0 telah digunakan. Adobe Photoshop 6.0



digunakan bagi penyuntingan grafik dan imej dan Adobe Premier 6.0 untuk

mengedit video.

1.2  Definisi Projek

Laman web e-Tourism : Interactive 3D Map ini bermatlamat untuk
memberi satu alternatif baru dan terbaik kepada para pelancong dari dalam dan luar
negara dalam melakukan pencarian lokasi dari Jalan Ampang ke Menara Bekembar
Petronas. Pencarian ini lebih bersifat kepada penjelajahan iaitu bersesuaian dengan
ciri interaktif dan peta 3 dimensi. Penjelajahan ini bermaksud pengguna akan
berasa berada di persekitaran sebenar apabila melalui jalan raya di samping dapat
menikmati keindahan alam sekitar dan bangunan-bangunan pencakar langit di

sepanjang Jalan Ampang menuju Menara Berkembar Petronas.

Sebenarnya justifikasi pemilihan laman web sebagai tapak kepada peta
interaktif 3 dimensi ini adalah kerana ia lebih senang untuk dicapai oleh sesiapa
sahaja. Sejajar dengan itu, pengguna akan dapat berinteraksi dengan peta dan

mendapat kepuasan pengalaman yang menarik.

Laluan Jalan Ampang menuju Menara Berkembar Petronas dipilih kerana
jalan ini merupakan jalan yang paling mendapat tumpuan berbanding jalan-jalan

lain di sekitar KLCC. Fakta ini diperolehi kerana di sepanjang Jalan Ampang



terdapat pelbagai hotel tumpuan pelancong dan laluan jalan utama lain seperti Jalan

Tun Razak.

1.3 Motivasi Projek

e-Tourism : Interactive 3D Map perlu dibangunkan sebagai salah satu
alternatif lain kepada para pengguna untuk mendapatkan maklumat terkini dengan
cepat dan mudah bagi mengatasi kelemahan kepada sistem manual atau tradisional
seiring dengan kepesatan teknologi maklumat. Peta ini dapat dicapai oleh pengguna
secara meluas tanpa sempadan tempat dan masa bagi mempromosikan negara di
mata dunia dan sekaligus dapat menarik minat para pelancong untuk melancong ke
negara kita. Melalui peta interaktif 3 dimensi ini juga, para pelancong turut dapat

merasai berada di alam sebenar apabila melalui jalan-jalan raya di dalam peta..

1.4  Objektif Projek

Tujuan utama projek ini dibangunkan adalah untuk :
i.  Menyediakan satu platform khusus yang lebih efisyen untuk membolehkan
pengguna merasai pengalaman penerokaan seperti di dunia sebenar.
ii. Memperkenalkan satu alternatif lain kepada panduan lawatan manual
dengan pengaplikasian laman web menarik yang melibatkan koordinasi

penggabungan teknologi persekitaran 3 dimensi dan multimedia interaktif.



iii. Mendedahkan kepada orang ramai kepada teknologi persekitaran maya dan

3 dimensi.

1.5 Skop Projek

Laman web e-Tourism : Interactive 3D Map ini dibangunkan untuk
menarik minat para pelancong atau pengguna bagi mendapatkan informasi lokasi
dari Jalan Ampang ke Menara Berkembar Petronas dalam persekitaran yang ceria
dan memberangsangkan. Pembangunan laman web ini menggunakan konsep
menjelajah sambil berhibur untuk mewujudkan mood bersiar-siar pengguna di

mana mereka dapat merasakan seperti berada di dunia nyata apabila melakukan

aktiviti penjelajahan.

Pada amnya, skop projek ini meliputi siapa pengguna dan apa yang boleh
dilakukan oleh laman web tersebut. Terdapat dua kategori skop bagi projek yang

akan saya bangunkan ini iaitu sasaran sistem dan sasaran pengguna.

1.5.1 Sasaran Sistem

Aplikasi yang dibangunkan ini adalah persekitaran peta interaktif 3 dimensi
yang boleh dicapai dan diselenggara pada bila-bila masa secara global menerusi
Internet. Ia menyimpan dan memaparkan maklumat yang terkini dan menyeluruh

berkaitan dengan peta. Malahan maklumat mengenai tarikan KLCC dan fakta



sejarahnya turut boleh diperolehi. Ia merupakan klasifikasi yang ramah pengguna
dengan darjah interaktiviti yang tinggi antara pengguna dengan komputer. Terdapat

beberapa modul yang dibangunkan dalam e-Tourism : Interactive 3D Map.

| e-Tourism : Interactive 3D Map '

Modul Projek

Modul Paparan Antaramuka Utama I
Modul Fungsi Paparan Facts & Figures I
Modul Paparan Top Features I
Modul Paparan Video V Map I
Modul Paparan Gallery I

Modul Paparan FAQ I

Modul Paparan About Me I

Modul Paparan Contact Me I

Rajah 1.1 : Skop modul e-Tourism : Interactive 3D Map




1.5.2 Sasaran Pengguna

Sasaran bagi projek ini tertumpu kepada pengguna iaitu pelancong samada
dari dalam mahupun luar negeri yang ingin mendapatkan maklumat lengkap lokasi
dari Jalan Ampang menuju Menara Berkembar Petronas menerusi Internet dalam
bentuk yang menarik. Ini membolehkan mereka melakukan penerokaan di kawasan

di sekitar Jalan Ampang ke KLCC sebelum secara rasminya menjejakkan kaki ke

kawasan tersebut.

Penggunaan antaramuka yang jelas dapat memudahkan para pengguna
untuk melakukan pencarian maklumat yang diperlukan. Dengan itu perancangan
yang teliti diperlukan bagi membangunkan projek ini. Ini untuk memastikan laman

web yang dihasilkan akan mampu menarik minat pengguna untuk melayarinya.
1.6 Rancangan Pelaksanaan Projek
Bagi memastikan matlamat projek terlaksana seperti yang dirancangkan,

beberapa perancangan pembangunan yang teliti dan jelas telah dijadualkan. Sila

rujuk Jadual 1.1 untuk melihat fasa-fasa pembangunan projek.



Fasa

Aktiviti

Penerangan

Kajian awal dan Analisa

Fasa ini adalah peringkat yang melibatkan
aktiviti-aktiviti pengumpulan maklumat dan
pengenalan tentang projek.

Kajian Analisis dan Rekabentuk

Fasa ini melibatkan kajian projek sedia ada
dan pembangunan rekabentuk terhadap
modul projek

Perlaksanaan

Fasa ini merupakan fasa bermulanya
pembangunan projek hasil dari modul yang
telah direkabentuk di fasa 2

Pengujian dan Penyelengaraan

Projek yang telah dibangunkan diuji.
Sebarang perubahan di lakukan di fasa ini.

Dokumentasi dan Laporan

Fasa ini merupakan fasa bagi menyediakan
laporan akhir bagi projek yang telah
dibangunkan.

Jadual 1.1 ; Fasa-fasa Pembangunan Projek

1.6.1 Jadual Pembangunan Projek

Jadual pembangunan projek menerangkan kitar pembangunan projek yang

mengandungi aktiviti keseluruhan pembangunan [Pfleeger, 2001]. Pemantauan bagi

setiap fasa perlu dilaksanakan bagi memastikan pembangunan projek dapat

mencapai matlamat yang diingini dalam masa yang telah ditetapkan [Sommerville,

2001]. Sila rujuk Jadual 1.2 bagi tempoh pembangunan e-Tourism : Interactive

3D Map ini di bawah.



Fasa Apr03 |[Mei03 |Jun03 |Jul 03 Ogos 03 | Sept 03

Analisis

Rekabentuk

Pelaksanaan

Pengujian

Penyelenggaraan

Dokumentasi

Jadual 1.2 : Tempoh Pembangunan Projek

Bagi pembangunan projek peta interaktif 3 dimensi ini terdapat dua fasa
pembangunan iaitu fasa 1 di mana definisi serta kajian tentang projek dijalankan
meliputi fasa analisis dan rekabentuk manakala dalam fasa 2, hasil daripada
penyelidikan di fasa 1 dilaksanakan dalam fasa perlaksanaan, pengujian dan
penyelenggaraan. Dokumentasi merupakan fasa di mana laporan ditulis bagi

memudahkan sistem disemak dan diselenggara dari masa ke semasa.




BAB 2 : KAJIAN LITERASI



BAB 2 : KAJIAN LITERASI

2.1 Pengenalan

Kajian literasi ialah kajian permasalahan yang dijalankan sebelum projek
dapat dilaksanakan. lanya meliputi kajian serta analisa ke atas sistem-sistem
terdahulu, kajian berkenaan teknik yang akan digunakan serta kajian terhadap
domain bagi projek yang dibangunkan. Ia dilakukan untuk mendapatkan maklumat

tambahan mengenai projek bagi mendapatkan keluaran projek yang sempurna.

Maklumat-maklumat tambahan ini boleh diperolehi daripada beberapa
sumber contohnya buku-buku rujukan, majalah-majalah dan Internet. Selain itu
maklumat-maklumat tersebut boleh juga didapati daripada proses pemerhatian,
tinjauan dan kajian yang teliti. Setelah maklumat ini diperolehi anggaran, analisa
dan rumusan dibuat. Di dalam kajian literasi ini, empat aspek utama dibincangkan

iaitu konsep, aplikasi, teknik dan kajian ke atas sistem sedia ada.
2.2 Pencarian Rujukan

Seperti yang telah dinyatakan di atas, pencarian dan penemuan rujukan
telah dilakukan dengan teliti. Teknik-teknik pencarian maklumat adalah seperti

berikut :

i. Temuramah

ii. Kaji selidik

iii. Melayari internet
iv. Rujukan

v. Buku

vi. Majalah

2.2.1 Teknik Temuramah

Dalam teknik ini, saya telah menemubual dan bertanya pendapat orang

ramai tentang aplikasi laman web e-Tourism : Interactive 3D Map ini.

2.2.2 Teknik Kaji Selidik

Melalui teknik ini, saya menyediakan satu borang soal selidik dan
mengedarkannya kepada orang ramai. Borang soal selidik ini bertujuan
mengetahui pandangan dan kehendak pengguna tentang projek yang akan
dibangunkan. Setiap jawapan dan pandangan yang diberikan digunakan sebagai
panduan untuk saya melaksanakan pembangunan laman web e-Tourism :

Interactive 3D Map ini.
2.3 Konsep Dan Definisi

Definisi bagi frasa-frasa yang membangunkan sesuatu sistem perlu diambil i

kira dan diberi perhatian bagi memahami konsep-konsep terma tersebut.

11



2.3.1 Konsep Peta Interaktif

Untuk memahami istilah peta interaktif, definisi ke atas peta dan interaktif
itu sendiri perlu difahami terlebih dahulu untuk memastikan pelaksanaan laman

web nanti tidak akan tergendala.

2.3.1.1 Definisi Peta

Peta bermaksud suatu gambar dan lukisan yang mengambarkan sesuatu
tempat seperti negara atau negeri. Peta ini boleh dirujuk oleh pengguna bagi

mendapatkan lokasi bagi sesuatu destinasi.

2.3.1.2 Definisi Interaktif

Berdasarkan Dictionary of Computing — 1* Edition, keluaran Oxford
University Press menyatakan bahawa terma interaktif merupakan satu perkataan
yang digunakan untuk menggambarkan keadaan sesebuah sistem atau sebuah mod
kerja di mana terdapat tindakbalas terhadap arahan-arahan operator sebagaimana ia
dikeluarkan. Arahan-arahan tersebut mungkin dinyatakan melalui peranti seperti
papan kekunci atau pen cahaya dan kesan daripada tindakbalas dapat dilihat dengan
jelas dan pantas lalu menbolehkan arahan-arahan seterusnya dilakukan secara

berterusan. Mod kerja ini kadang kala dikenali sebagai mod konvensional.

